
Artikel 2 - Ferplachtingen 



1. Arke ferdrachspartei ferplachtet ham, dial II för aal dön regjunool- of 

manerhaidspriaken tu auernemen, wat at ban sin grensen jaft, wat oner a 

ütjdrüksferklaaring faan artikel 1 faal. 

2. Betaanjen üüb arke spriak, wat efter artikel 3 tu a ratifikatjuun, gud- of 

uunerkeenen neemd wurden as, ferplachtet ham arke ferdrachspartei, tu't 

manst fiiwandörtig paragraafen of onerparagraafen ütj dial III tu 

auernemen, diaroner tu't manst trii faan artikel 8 an trii faan artikel 12 an 

faan dön artíkler 9, 10, 11 an 13 tu't manst een. 



Artikel 3 - Nauer bestemingen för't amsaaten 



1. Arke ferdrachsstoot beskraft uun sin ratifikatjuuns-, gudkeen- of 

uunerkeen-uurkun arke regjunool- of manerhaidspriak of en man brükt 

amtsspriak, wat uun't hiale lun of bluat uun en dial diarfaan brükt wurt, 

huarför dön efter artikel 2 paragraaf 2 ütjsoochten bestemingen auernimen 

wurd. 

2. Uk leeder kön arke ferdrachspartei tu arke tidj bi a generoolsekretäär 

uundu, det at ferplachtingen auernaamt, wat jo ütj ööder bestemingen 

faan't karta erjiiw, wat ei al uun sin ratifikatjuuns-, gudkeen- of uunerkeen- 

uurkun beskrewerı san, of det at paragraaf 1 för ööder regjunool- of 

manerhaidspriaken of för en man brükt amtsspriak, wat uun't hiale lun of 

bluat uun en dial diarfaan brükt wurt, auernimen wurd. 

3. Dön ferplachtingen, wat efter paragraaf 2 iingingen wurden san, san ei tu 

skiasen faan a ratifikatjuun of faan't gud- of uunerkeenen an jil sant de dai 

faan jar notifikatjuun. 



Artikel 4 - Reeglingen an bestemingen, wat at al jaft 



1. Dön bestimingen faan detheer karta wel ei dön rochten, wat al troch a 

europeesk menskenrochkonwentjuun bestun, beskeer. 

2. Detheer karta reert ei uun ufmaagingen, wat at al jaft an wat dön regjunool- 

of manerhaidspriaken, of lidj, wat sok spriaken brük, beeder stöne, wat al 

faan een ferdrachspartei of tesken muar ferdrachsparteien iingingen 

wurden san. 



Artikel 5 - Ferplachtingen, wat at al jaft 



Detheer karta kön ei so ütjlaanj en wurt, det hoker det rocht hee irgentwat tu 

du[n], wat jin a mualen faan a Ferianet Natjuunen of j in a natjunool

„Souveränität“ an stoodsgrensen gungt.

